
Farisaukeriak 
«Nacionalismos» izeneko mahai-in-

gurua argi-iturri gertatu zen. 
Juaristik eta Recaldek, batetik, bi-

kote españolista osatu zuten, ez baita 
batere berria, eta ez harritzekoa ere. 
Norteñadaren buruzagiak dira aspal-
didanik. 

Duranek eta Arzalluzek, berriz, 
nazio-arazoa ulertzen dutela sines-
teko arrazoinak eskaini zituzten. 

Duranen jarrera ez dugu ongi eza-
gutzen (praxiari buruz, alegia) 
«CIU» elkartean, «U»ri dagokion osa-
gaiaren burua omen da «Conver-
gencia»rekiko Pujol den gauza bera. 

Eslobenia azaldu zen mahaira, 
handik behin eta berriz txikiei inpo-
satzen dizkieten lege-markoak, eta 
abar. Interesgarri. 

Mahai-inguruaren ikusle zen ema-
kume batek galdera bat egin zion Ar-
zalluzi: «PSOE-rekin gertatu den 
haustura horretan, abertzaletasuna 
izan al da gakoa?». Honen erantzuna 
ez zen luzatu: «Ez». 

Hori bagenekien, jakin. Arzalluzen 
jokabideen ardatza abertzaletasuna 
balitz, Santa-Ageda-ra joateko me-
mentua aspaldian iritsiko zitzaion az-
peitiarrari. 

Baina Arzalluzek erabat berezten 
dilu teoria eta praktika. Abertzalogo 
izan arren, bere jokabidean ez da 
abertzalea. Hamabietako mezatara 
joaten diren kristauek, jainkogabe 
gisa jokatzen duten horiek bezala. 

Frankismoaren bukaera aldean. 
adibidez, marxologo pila zegoen; 
apaizen artean batez ere. Baina 
marxista gutxi. 

Gaur egun, era berean, euskero-
logo jakintsuak diren guztiak, ez dira 
euskaltzaleak. Ez dut gaurkoz izenik 
emango. 

Eta, bide beretik, nazionologo 
guztiak ez dira, inondik ere, aber-
tzale. 

Bikeria horiei farisaukeria deritze 
euskara arruntaz. 

Gandhik hau zion: biziaz beraz de-
fenditua izatera eramaten ez duen 
ideia, ez da ideia fina eta zinezkoa. 

Gandhi ez zen fartsantea. Ingura-
tzen gaituzten asko, bai. 

TXILLARDEGI 




